
Sapos yu no save—sekim gut!
• Sapos yu laik save moa toktok wantaim:

Sapos yu laik save moa, o yu laik kisim wanpela tok rait 
o pemit, toksave long opis bilong CITES long tambolo, o 
lukluk long CITES long intanet: http://www.cites.org/cms/
index.php/lang-en/component/ncd/

Sapos yu no save—

Opis bilong CITES long Australia

(Australian CITES Management Authority)

Department of the Environment, Water, Heritage 
and the Arts

International Wildlife Trade

Telephone: +61 2 6274 1900

Facsimile: +61 2 6274 1921 

Email:  wildlifetrade@environment.gov.au

http://www.environment.gov.au/travel

Opis bilong CITES long New Zealand

(New Zealand CITES Management Authority)

Department of Conservation

Telephone: +64 9 307 9279

Facsimile: +64 9 377 2919 

Email:  cites@doc.govt.nz

http://www.doc.govt.nz/cites

Opis bilong CITES long Papua New Guinea

Department of Environment and Conservation

Telephone: +67 5 325 0180/95

Facsimile: +67 5 325 0182

Ol gramsel, sel bilong solwara, na korel

Yu mas kisim wanpela tok orait o pemit sapos yu laik 
karim korel, gramsel, sel blong solwara, o bilas ol i wokim 
long ol dispela samting.

Ol bataplai

Igat moa long 15-pela kainkain bataplai long CITES, na 
planti long dispela istap long Pasifi k. Yu mas igat tok orait 
o permit long baim o salim ol dispela bataplai.

Ol palai na sinek

Planti lain isave kaikai ol palai, na oli wokim kundu long 
skin bilong palai.  Ol kundu palai istap long CITES. Yu mas 
igat tok rait o permit long kisim palai ol skin bilong palai i 
stap long kundu sapos yu igo long narapela hap.

Kaskas na Kapul

Planti lain tu isave kaikai kaskas na salim skin bilong 
kaskas long maket o oli wokim kaskas bilum na kap na oli 
salim long ol turis.

Ol kaskas istap long CITES. Yu mas kisim wanpela  tok 
rait o pemit   sapos yu laik karim kaskas  bilum o kap igo 
long narapela hap.

Toksave long Customs sapos yu karim wanpela 

abus, pisin, binatang bilong bus, diwai o samting 

blong solwara! 

sekim gut!



Sapos yu no save—sekim gut!
Sapos yu laik i go long narapela hap na yu laik long  

kisim  sampela  bilas  o presen  igat hap bilong  

abus ,pisin o binatang bilong bus  o kain samting  

olsem bilong  solwara  we  gavman  i putim tambu,  

yu  mas  kisim  tok  orait  pastem  long gauman.

Gauman opis we yu mas sekim em: 

• Environment and Conservation

• Customs

• Quarantine

Ol  dispela Gauman opis bai  tok save long yu wanem 
tok orait o pemit yu mas kisim bilong kerim ol samting 
olsem igo long narapela hap.

• Pasin bilong baim na salim ol samting bilong 

bus olsem abus, pisin, binatang na diwai

Dispela kain pasin isave bagarapim sindaun bilong planti 
kainkain abus, pisin, na binatang bilong bus.

Pasifi k em i asples bilong planti kainkain pisin, na sindaun 
bilong planti pisin isave bagarap. Pasifi k em i asples 
bilong planti kainkain abus, binatang bilong bus, diwai na 
ol samting blong solwara tu, na planti kain samting olsem 
isave kisim bagarap tu.

Yumi mas lukautim gut asples bilong yumi, na ol pikinini 
bilong yumi bilong bihain taim.

Pasin bilong baim na salim abus na ol hap bilong abus, 
pisin, binatang  bilong bus, na diwai em igat lo bilong em.  
Ol i kolim dispela lo Convention on International Trade in 
Endangered Species of Wild Fauna and Flora o sotpela 
nam bilong em CITES.

CITES isave lukautim moa long 34,000 kainkain abus, 
pisin, diwai, binatang bilong bus, na kain samting bilong 
solwara.

Wok bilong CITES em bilong lukautim sindaun blong ol 
dispela kain abus, pisin, binatang bilong bus, na kain 
samting bilong solwara nogut ol bai dai pinis.

• Sapos yu laik igo long narapela hap—kisim 

save long lo bilong CITES pastaim?

Sampela ol turis isave baim ol bilas igat hap bilong abus, 
pisin o binatang bilong bus. Nogut yu no save yu bai 
abrusim lo taim yu baim ol kain samting olsem, gras 
bilong kumul o ol samting ol i wokim long sel bilong 
trausel.

Sampela taim ol lain iselim ol samting long turris isave 
giamanim ol turis long ol kain samting ol isave salim, na 
tokim ol olsem, “Em i orait” na dispela em ino tok tru.

Sapos yu laik baim ol kain bilas olsem o yu laik igo 
long narapela hap wantaim ol dispela kain bilas yu mas 
sekim gavman pastaim, bai ol i tok save long yu  wanem 
tok orait o permit yu mas kisim bilong kerim ol dispela 
samting.

• Ol marasin bilong bus

Sapos yu nogat wanpela tok orait o pemit yu no ken karim 
marasin bilong bus, sapos em igat hap abus bilong bus i 
stap insait long dispel marasin.

• Bilas bilong yu

Igat wei bilong karim bilas bilong yu igo long narapela 
hap. Toktok wantaim ol gavman opis long kisim save long 
dispela wei.

• Yu inap halivim ol abus, pisin na binatang 

bilong bus  na  ol samting olsem bilong 

solwara long ol i stap planti yet  

Igat kainkain samting ol isave baim na salim olsem: 

• gramsel na sel bilong solwara

• ol skin bilong ol abus bilong bus

• ol samting bilong mekim musik

• ol samting ol turis isave baim

• marasin bilong bus

• ol  bun, sel na abus

• ol binatang, ino dai o oli dai pinis

• hap diwai o ol narapela  samting bilong diwai

Sapos ol i wokim gut, ol bai inap baim na salim ol samting, 
na planti bilong ol abus, pisin na binatang bilong bus na 
samting bilong solwara  bai  ol i stap planti yet bilong 
bihan taim.

Sapos yumi luksave gut long pasin bilong lukutim na 
karim ol kain samting olsem igo ikam long ol narapela hap, 
ol abus, pisin, na binatang bilong bus bai ol i stap planti 
yet bilong bihan taim na ol ino inap dai pinis.

Sapos yu no save—sekim gut!

Sapos yu karim wanpela hap bilong abus, 

pisin o binatang bilong bus  o kain samting 

olsem bilong solwara, na yu nogat wanpela  tok 

orait o permit, gavman o Customs iken kisim na 

holim ol dispela samting.


